
GOUVÈNÈ CUOMO ANONSE AKÒ ENPÒTAN KAP POTE KWASANS NAN EASTMAN BUSINESS PARK 

 

Antant fè chimen pou nouvo djòb ak envestisman nan youn nan pak endistriyèl ak komèsyal pi 

enpòtan nan Rochester ak nan Eta a  

 

Gouvènè Andrew M. Cuomo te anonse jodi a Eta ak Eastman Kodak Company te rive jwenn yon akò 

istorik pou garanti Eastman Business Park (EBP), nan Rochester, ap kontinye rete yon leman pou atire 

devlopman nouvo djòb, biznis ak envestisman.  

 

“Akò jodi a ak Kodak sou fiti Eastman Business Park se yon ekselan nouvèl pou kominote Rochester a,” 

te deklare Gouvènè Cuomo. “Dapre akò sa, ki abòde pwoblèm, operasyon ak jesyon anviwonman, nou 

bay garanti EBP pral rete yon motè ekonomik enpòtan ak stab, devlope biznis ki la deja yo, atire nouvo 

envestisman epi kreye djòb pou tout rejyon Finger Lakes la. Mwen remèsye tout moun ki konsène dèske 

yo te chita ansanm pou yon konpwomi ki bon pou moun New York .”  

 

Akò sa, ki rive jwenn jodi a, founi yon kad pou rezoud pwoblèm ki te parèt lè Kodak, pwopriyetè, operatè 

ak pi gwo anplwayè EBP, te deklare fayit Chapit 11 nan mwa Janvye 2012. Yo pa te twò konnen kijan EBP ta 

pral dirije, kijan defayans anviwonmantal li ta pral rezoud epi ki moun ki ta pral opere yon rezo sèvis ki tap 

desèvi 35 konpayi ki anpwaye plis pase 6.000 moun. Akò sa soumèt bay apwobasyon tribinal fayit yo. 

 

“Aktivite enpòtan sa yo makonnen ansanm pou bay bon repons lan nan bon moman an, pou sèvi enterè 

piblik ak kominote yo nan pwoteje anviwonman ak ranfòse inisyativ devlopman ekonomik, pantan tou l 

ap fasilite emèjans Kodak nan Chapit 11 grasa èd l ap bay konpayi a pou rezoud nan yon mannyè ekilibre 

responsablite legal li yo,” te deklare Antonio M. Perez, Prezidan ak Direktè Egzekitif Kodak.  

 

Pou rekonèt enpòtans kapital EBP genyen pou ekonomi rejyon an, Finger Lakes Regional Economic 

Development Council (FLREDC) la te tabli stabilizasyon ak kwasans EBP kòm premye priyorite yo. 

Gouvènè Cuomo te depwaye prese prese yon ekip anplwaye wo nivo sou kòmannman Gouvènè Adjwen 

Robert J. Duffy, pou travay ak Kodak, otorite eli lokal ak lidè komèyal sou yon akò kap garanti kwasans 

ak pwosperite fiti EBP. 

 

“Antanke priyorite nimewo en Finger Lakes Regional Economic Development Council ak youn nan 

priyorite Gouvènè Cuomo pou Upstate New York, se vreman yon pa ekstraòdinè nan bon direksyon an,” 

te deklare Gouvènè Robert J. Duffy. “Nou te travay san rete pou garanti yon fiti ekstraòdinè pou 

Eastman Business Park, epi akò sa se yon pa fantastik pou vanse vè objektif sa. Mwen felisite Gouvènè 

Cuomo pou gwo sipò li bay ako sa, epi mwen di konpliman pou manm FLREDC yo ak sila yo ki nan Kodak 

pou travay san rete yo pou garanti siksè Eastman Business Park.” 

 

Akò sa ki rive jwenn jounen jodi a gen twa eleman enpòtan: 

• Etablisman yon Fon Fidisi pou Anviwonman $49 milyon (Environmental Trust Fund,ETF). Fon 

an Kodak finanse nèt la epi New York State Department of Environmental Conservation ap jere a, 

dapre apwobasyon plan reòganizasyon Kodak, pral itilize pou pote yon remèd anviwonmantal 

kontini nan Park la ak Genesee River alavni – ki gen ladan yon ekstansyon tout pwoteksyon 

aktyèl yo. Kreyasyon ETF la ofri Kodak, pworiyetè aktyèl pwopriyete EBP yo, ak fiti achtè 

potansyèl aktif EBP yo, pwoteksyon kont dèt ansyen, kidonk li ouvri chimen pou kwasans 

komèsyal ak envestisman.  

• Nouvo Pwpriyetè /Operatè Sèvis nan EBP. Akò a ki te rive jwenn jodi a se yon lòt etap nan 

otorize Recycled Energy Development (RED), yon konpayi ki spesyalize nan efikasite enèjetik 

onivo endistriyèl, pran responsablite propriyetè ak eksplwatasyon pou tout sèvis EBP yo. RED 

pwopoze pou yo pran responsablite pou tout ensfrastrikti sèvis piblik EBP yo epi kontinye bay 

elektrisite, vapè, dlo, refrijerasyon, lè konprime ak nitrojèn, ak tout tretman dlo ize pou lokatè 

EBP ak pwopriyetè teren, tankou Kodak, ki pral kontinye resevwa sèvis piblik solid ak 

ekonomik – yon lòt etap enpòtan nan travay kolektif pou revitalize Park la. 

• Kodak ap kenbe operasyon esansyèl yo nan EBP. Kodak angaje l pou l kenbe yon kantite 

operasyon enpòtan nan EBP. Sa gen ladan yon kantite operasyon manifakti modèn, anplis Kodak 

Technical Center a, pi gwo sant konpayi a nan lemonn pou rechèch ak devlopman teknoloji 

avanse. Anplis, Kodak gen lentansyon rantre nan kontra lokasyon nan EBP ak de biznis li planifye 

pou l vann nan pwosedi jidisyè Chapit 11 yo.  

 

Dirijan Majorite Asanble a, Joseph D. Morelle te di konsa, “Akò sa pa sèlman defini yon antant sou tout 

pwoblèm gouvenmantal ki egziste sou sit sa, men tou li rezoud pwoblèm enpòtan ki gen pou wè ak 

emèans Kodak pou l soti nan Chapter 11 epi konsève Eastman Business Park kòm premye destinasyon 

pou nouvo biznis kap devlope. Mwen di bravo pou Gouvènè Cuomo ak Gouvènè Duffy pou lidèchip 

kontini yo pou devlopman ekonomik ak devouman yo nan sipòte ak ranfòse gwo aktif rejyonal sa.” 

 

Majistra Rochester, Thomas Richards, te di konsa, “Eastman Business Park se yon aktif enpòtan pou 

Rochester ak yon motè pou kwasans ekonomi lokal nou an. Pou biznis yo ki nan Park la, akò pral asire 

solidite yo alontèm. Akò a pral sèvi tou kòm yon katalizè pou atire nouvo ak biniz kap grandi pou pran 

avantaj nan enfrastrikti ak amenajman Park la ofri. Mwen vle remèsye Gouvènè Cuomo ak Gouvènè 

Adjwen Duffy dèske yo te konprann Eastman Business Park se yon blok konstriksyon fondamantal pou 

kwasans ekonomik rejyon an epi dèske yo te chita ak nou pou rann akò sa posib. ” 

 

Ko- Prezidan FLREDC, Joel Seligman ak Danny Wegman, te di konsa, “Anons jodi a konsènan Eastman 

Business Park se yon gwo tonton reyalizasyon ak yon temwayaj lidèchip ak tenasite Gouvènè Cuomo, 

Gouvènè Adjwen Duffy, Majistra Richards, Manm Asanble Morelle, ak lòt moun nou pa ka konte ki te 

travay san rete pou rezoud pwoblèm sa yo. Konsèvasyon ak ranfòsman Eastman Business Park se 

premye priyorite Finger Lakes Regional Economic Development Council epi akò ki te anonse jodi a pral 

fasilite Park la vin sa nou kwè ki se youn nan premye sant inovasyon teknolojik nasyon an.” 

 

Mark S. Peterson, Prezidan & CEO, Greater Rochester Enterprise te di konsa, “Lè n konsidere kesyon 

enpòtan ki konsènen Eastman Business Park yo rezoud, nou pral kapab mete plis nouvo biznis sou sit 

endistriyèl sa. Enfrastrikti ki disponib nan Eastman Business Park, depi nan ray ak espas laboratwa sou sit 

la jiska sèvis tretman dlo ize, rann sit la atiran epi konpetitif sou plan kou yo pou agrandisman ak 

kwasans biznis.” 

 

Giovanni LiDestri, pwopriyetè LiDestri Foods, yon izin bwason ak gwo anpwayè nan Eastman Business 

Park te di konsa, “Moun pami nou ki gen operasyon nan EBP a, ansanm ak tout kominote komèsyal 

Rochester a, apresye anpil epi gen anpil rekonsesans pou vizyon Eta a nan aji aktivman pou sipòte yon 

solisyon alontèm konplè pou solidite pèmanan EBP a. San sipò sa, enpak sou klima biznis nan Rochester 

te ka trajik.”  

 

Kevin Hobert, CEO, Carestream Health, yon biznis EBP ak youn nan pi gwo anpwayè nan gran rejyon 

Rochester a te di konsa, “Mwen ta renmen remèsye Gouvènè Andrew Cuomo ak Gouvènè Adjwen 

Robert Duffy pou lidèchip yo nan kreyasyon yon solisyon dirab pou Eastman Business Park lan. Solidite 

alontèm EBP a enpòtan pou biznis nou ak pou ekonomi Upstate. Rezolisyon anpil pwoblèm ki ka rive, 

tankou sèvis piblik ak defayans anviwonmantal, pa ta ka reyalize san lidèchip biwo Gouvènè a.”  

 

Tom Casten, Prezidan Recycled Energy Development LLC, te di konsa, “Recycled Energy Development 

kontan wè akò jodi a kòm yon nouvo pa nan otorize dwa pwopriyete RED sou sèvis piblik nan Eastman 

Business Park. N ap tann pou bay sèvis piblik solid ak ekonomik ki pral koupe nan emisyon gaz ak efè sè, 

revitalize Park la epi pote devlopman ekonomik ak djòb nan rejyon an.” 

 

Kèk enfòmasyon sou Eastman Business Park: Eastman Business Park se yon sant rechèch ak manifakti 

modèn inik pou divès itilizasyon nan Rochester, N.Y. Kanpis 1.200 ak sifas sa gen sou li plis pase 100 

bilding, 2,5 milyon pye kare, ak plis pase 50 mil wout ak ray entegre. Yo konsider li tankou EBP tankou 

yon ‘vil nan yon vil,’ epi li posede yon enfrastrikti sèvis piblik ki jenere tèt li, plis li se tò nan zouti ak 

ekipman analitik modèl pou sipòte akselerasyon nan komèsyalizyon pwodi teknolojik pwòp nan espas 

syans materyo. EBP loje 35 konpayi ki anpwaye plis pase 6.000 moun, sa ki fè li se youn nan sant anplwa 

pi enpòtan nan Rochester.  

